
Nd. 63. Frumvarp til laga [57. mál]
um heimild fyrir ríkisstjórnina til að selja eyðijörðina Breiðumýrarholt i Árnes-
sýslu.

Flm.: Jörundur Brynjólfsson.

1. gr.
Ríkisstjórninni er heimilt að selja ábúendum Holts í Árnessýslu, þeim Sigur-

grím i Jónssyni, Vernharði, Herði og Jóni Sigurgrímssonum, eyðijörðina Breiðu-
mýrarholt fyrír það verð, sem dómkvaddir menn meta.

2. gr.
Lög þessi öðlast þegar gildi.

Greinargerð.

Á síðastliðnu ári fór Sígurgrímur Jónsson bóndi i Holti í Stokkseyrarhreppi
fram á að fá á erfðaleigu eyðijörðina Breiðumýrarholt. Synir Sigurgríms eru þrír
að hefja búskap Í Holti með föður sinum. Heima í Holti hafa þeir feðgar fram-
kvæmt miklar byggingar á jörðinni, og munu þær halda áfram að aukast. eftir þvi
sem búnaður þeirra feðga færist í aukana. Jörðin Breiðumýrarholt liggur mjög
nærri Holti og er á sinni lið byggð úr Holtslandi. Það er þess vegna auðvelt að
rækta jörðina og nytja frá Holti. Ráðuneytið mun ekki hafa talið sig geta byggt
jörðina á erfðaleigu, nema sá, er fengi hana, byggði heima á jörðinni. Það er
feðgunum í Holti miklu óhagstæðara en að byggja heima í Holti og nytja jörðina
þaðan, enda framkvæmdum þeirra heima fyrir það langt komið, að lítt mun ger-
legt fyrir þá, að einhver þeirra taki sig upp og flytjist að Breiðumýrarholti.

Þeir feðgar hafa mikla þörf fyrir aukið landrými umfram það, er Holti fylgir.
Þessi ráðstöfun jarðarinnar, sem hér er farið fram á, er þvi beinlínis til þess að
greiða fyrir fjölgun nýbýla og auðvelda þessum búendum betri möguleika en ella
til góðrar afkomu.

Jörðin er búin að vera í eyði í 8-10 ár. Með hverju ári sem líður gengur
jörðin úr sér að ræktun og rýrnar að verðmæti. Engin mannvirki eru á jörðinni
eða fylgja henni. Sýslumaður Árnessýslu hafði gefið eindregin meðmæli sín með
því, að Sigurgrímur í Holti fengi jörðina byggða á erfðaleigu.

Hreppsnefnd Stokkseyrarhrepps mælir einróma með því, að þeir feðgar fái nú
jörðina BreiðumýrarhoIt keypta, og afsalar kauparétti fyrir hönd hreppsins.

Vona ég, að háttvirt Alþingi samþykki þetta frumvarp.


